
STRANKA ZA BOSNU I HERCEGOVINU

MLADI SBIH

POSLOVNIK O RADU

Predsjedništva Mladih Stranke za Bosnu i Hercegovinu
Sarajevo, 31.08.2006.god
Član 1.

Ovim poslovnikom uređuje se:

*  Izbor i konstituiranje Predsjedništva Mladi Stranke za Bosnu i Hercegovinu (u daljnjem  tekstu Predsjedništvo MSBiH), izbor predsjednika i pet dopredsjednika Mladi S BiH.

*  Konstituiranje stalnih radnih tijela Predsjedništva M SBiH
*  Pripremanje i zakazivanje sjednica Predsjedništva M SBiH
*  Vođenje sjednice i donošenje Odluka

*  Način i oblici saradnje sa drugim strankama, udruženjima građana, nevladinim organizacijama i međunarodnim organizacijama

*  Način komuniciranja sa javnošću i odnos prema sredsvima informisanja i funkcija potparola stranke

*  Biro-tehničko opsluživanje Predsjedništva M SBiH, odlaganje i čuvanje dokumentacije

*  Izvori i način stjecanja prihoda Predsjedništva MSBiH
*  Ostale prelazne i završne odredbe

Član 2.

Predsjedništvo MSBiH se bira na izbornoj Skupštini i ono je najviši izvršno-politički organ Organizacije i sprovodi politiku stranke između zasjedanja Skupštine ove organizacije.  

Izbor se vrši tajnim glasanjem između kandidata, koje predlaži stari saziv Predsjedništva MSBiH i kantonalne/regionalne odnosno općinske organizacije MSBiH.

Član 3.

Predsjedništvo broji 22 člana, od kojih 17 članova iz svog sastava bira Skupština a 5 članova na prijedlog novoizabranog Predsjedništva imenuje Izvršna komisija S BiH u cilju poboljšanja: polne, nacionalne, kvalifikacione i kadrovske strukture Predsjedništva.

Član 4.

Predsjedništvo  se bira za period od 4 godine, a član Predsjedništva može biti predlagan i biran dva puta u kontinuiranom periodu.

Član 5.

Po isteku mandatnog perioda od četiri godine Predsjedništvo može predložiti Skupštini da, u cilju održavanja kontinuiteta politike u stranci, zadrži 1/3 članova Predsjedništva, odnosno da izvrši njihov reizbor (ostali članovi Predsjedništva bi bili birani u skladu sa Čl.2 i Čl.3 ovog Poslovnika).

Član 6.

U slučaju da Predsjedništvo u mandatnom periodu, iz bilo kog razloga, ostane bez jednog ili više članova izabranih na Skupštini, popuna se vrši na zaj način sto će kantonalna i regionalna organizacija SBiH predložiti drugog kandidata
U slučaju da Predsjedništvo u mandatnom periodu, iz bilo kog razloga, ostane bez jednog od pet članova koje je na njegov prijedlog verificirala Izvršna komisija, popuna se vrši na isti način kao što su i izabrani (Čl.3.) 

O popunama Predsjedništva i razlozima, kroz Izvještaj o radu Predsjedništva mladi obavještava se Skupština na prvom zasjedanju.

Član 7.

Za svoj rad i rad organa i tijela, Predsjedništvo MSBiH je odgovorno Skupštini i Izvršnoj komisiji stranke. 

Skupština vodi raspravu i usvaja Izvještaj o radu Predsjedništva u četverogodišnjem mandatnom periodu. 

Član 8.

U radu Predsjedništva MSBiH učestvuju i sjednicama po potrebi prisustvuju:

· Predsjednici komisija Savjeta ili tijela koja Predsjedništvo formira po potrebi za provođenje nekih vremenski ograničenih političkih aktivnosti.

· Po ocjeni predsjednika u radu sjednice mogu učestvovati: eminentni stručnjaci, javni i kulturni radnici, istaknuti aktivisti i članovi stranke, kada se vodi rasprava i donose zaključci o pitanjima gdje njihovo mišljenje, stručnost i iskustvo mogu doprinijeti kvalitetnijem radu Savjeta.

Član 9.

Prvu, konstituirajuću sjednicu Predsjedništva MSBiH zakazuje Predsjednik.
Član 10.

Konstituirajućoj sjednici, mora prisustvovati najmanje 2/3 novoizabranih članova Predsjedništva MSBiH, odnosno 10 članova.

Član 11.
Mandat članova Predsjedništva, predsjednika i dopredsjednika je 4 godine.

Za svoj rad su odgovorni Predsjedništvu i Skupštini MSBiH.
Jednom godišnje dužni su podnijeti izvještaj o svom radu u Predsjedništvu MSBiH.

Na zahtjev 1/3 članova Predsjedništva na sjednici se može postaviti pitanje povjerenja predsjedniku i potpredsjednicima.Zahtjev će biti prihvaćen u koliko za njega glasa prosta većina.U slučaju izglasavanja ne povjerenja Predsjedniku njega će zamjeniti jedan od podpredsjednika kojeg prostom većinom izabere predsjedništvo.Na taj način izabrani vd.Predsjednik vrši tu funkciju do prve naredne skupštine na kojoj će biti izabran novi predjsenik

Pitanje povjerenja se postavlja ako su predsjednik ili dopredsjednici svojim djelovanjem i postupcima, ličnim ponašanjem ugrozili politički kredibilitet stranke, narušili njen ugled kod članstva, simpatizera i građana.

O postupku promjene i novog izbora Predsjedništvo MSBiH izvještava Izvršnu komisiju stranke.

Član 12. 

Sjednicu i prijedlog dnevnog reda sjednice Predsjedništva MSBiH zakazuje i utvrđuje predsjednik u konsultaciji sa dopredsjednicima.

Sjednicu Predsjedništva MSBiH pripremaju predsjednik i dopredsjednici, predsjednici komisija i radnih tijela. 

Zavisno od tematike Predsjedništvo MSBiH za pripremu sjednice može tražiti pismene izvještaje i mišljenja članova stranke, koji su kandidirani u zakonodavne i izvršne organe vlasti, te organe stranke na kantonalnom, federalnom i državnom nivou.

Član 13.

Predsjednik će sjednicu Predsjedništva MSBiH zakazati na zahtjev 1/3 članova Predsjedništva MSBiH, na osnovu pisanih materijala, zahtjeva predstavnika u izvršnoj i zakonodavnoj vlasti na svim nivoima ili Centralnih organa stranke. 

Član 14.

Za sjednice Predsjedništva MSBiH pod prvom tačkom dnevnog reda uvijek je verificiranje zapisnika sa prethodne sjednice. 

Verificirani zapisnik sa prethodne sjednice Predsjedništva MSBiH predstavlja dokument od trajne vrijednosti i posebno se čuva.

Član 15.

Za sjednice Predsjedništva MSBiH upućuje se poziv pismenim ili usmenim putem. 

Uz poziv za sjednicu članovima Predsjedništva MSBiH prilažu se pisani materijali a ostalim pozvanim upućuje se poziv za sjednicu.

Član 16.

Poziv i materijali za sjednicu Predsjedništva MSBiH upućuju se najkasnije tri dana prije, od dana zakazivanja sjednice.

Za slučaj hitnosti, te vanrednih okolnosti, predsjednik može zakazati sjednicu Predsjedništva MSBiH usmeno, bez dostave pisanih materijala u roku kraćem od 3 dana.

Član 17.

Predsjednik će obavezno zakazati sjednicu radi razmatranja:

· Godišnjeg izvještaja o realizaciji planova i programa rada Predsjedništva MSBiH,

· Godišnji izvještaj o radu predsjednika i dopredsjednika

· Godišnjeg financijskog izvještaja,

· Periodičnog financijskog izvještaja.

Član 18.

Predsjedništvo MSBiH radi i odlučuje na sjednici. 

Sjednicom rukovodi predsjednik Predsjedništva MSBiH ili jedan od dopredsjednika, kojeg on ovlasti da u njegovoj odsutnosti vodi sjednicu.

Član 19.

Član Predsjedništva MSBiH je dužan da redovno prisustvuje sjednicama Predsjedništva MSBiH, da učestvuje i lično doprinosi radu Predsjedništva MSBiH i njegovih stalnih i povremenih radnih tijela.

Predsjedništvo će obavezno periodično analizirati prisustvo članova Predsjedništva MSBiH sjednicama.

U slučaju da član Predsjedništva MSBiH 3 ili više puta kontinuirano neopravdano odsustvuje sjednicama Predsjedništva, predsjednik Predsjedništva MSBiH će pokrenuti pitanje njegove lične odgovornosti. 

Na osnovu rasprave Predsjedništvo može donijeti Odluku aklamacijom da se pasivni član isključi iz Predsjedništva MSBiH.
Procedura i kriteriji za ovakve slučajeve utvrdit će se posebnom Odlukom, koju će donijeti  Predsjedništvo MSBiH.
Član 20.

Predsjedništvo MSBiH će periodično analizirati i dati ocjene rada:

· Svojih članova, odnosno članova stranke, koji obavljaju dužnost izvršne i zakonodavnoj vlasti,

· Svojih članova predloženih u Upravne odbore preduzeća na svim nivoima organizovanja

· Svojih članova koji su imenovani na funkciju direktora preduzeća, javnih ustanova i institucija na svim nivoima organizovanja.

Član 21. 

U vođenju sjednice predsjednik će po svakoj tački dnevnog reda zaključujući raspravu, definirati prijedloge, staviti ih na glasanje i proglasiti Odluku, Zaključak ili Preporuku.

Član 22.

Sjednice Predsjedništva su javne i prema potrebi se pozivaju i predstavnici sredstava javnog informisanja.

Predsjednik Predsjedništva MSBiH odlučuje kad će se rad sjednice odvijati bez predstavnika sredstava informisanja.

Član 23. 

Izjašnjavanje članova Predsjedništva je javno, ako Predsjedništvo MSBiH prethodno nije odlučio da se o određenim pitanjima izjašnjavanje obavi tajnim glasanjem. 

Zaključci, Odluke i Stavovi Predsjedništva MSBiH su punovažni ako ih glasanjem prihvati više od jedna polovina članova od broja prisutnih na sjednici.

Član 24.

Kadrovska komisija Predsjedništva MSBiH, na zahtjev Predsjedništva MSBiH, priprema liste kadrova i daje prijedloge kandidata za nominiranje, izbor i imenovanje članova Predsjedništva, o kojima Predsjedništvo vodi raspravu i predlaže ih kao svoje kandidate u organe i tijela stranke na svim nivoima vlasti. 

Član 25.

Predloženi kandidati su izabrani ako sjednici Predsjedništva prisustvuje najmanje 2/3 članova Predsjedništva, a za kandidata se tajnim glasanjem izjasni više od 50% prisutnih. 

Ako se usvaja lista kandidata, izabrani su oni koji od više predloženih kandidata dobiju naviše glasova, zaključno sa brojem koji se bira.

Član 26.

Predsjedništvo ostvaruje svoje ovlasti i odgovornosti prema, u skladu sa Statutom, Odlukom o unutrašnjoj organizaciji Mladi SBiH organizacije i ovim Poslovnikom.

Član 27.

Kadrovska komisija ustrojava, prati i vodi evidenciju članstva i evidenciju kadrova stranke.

Na osnovu dostupnih podataka priprema i evidentira prijedloge kandidata stranke za funkcije u stranci, zakonodavnim i izvršnim organima na svim nivoima vlasti. te druge funkcije što se pobliže utvrđuje Poslovnikom o radu komisije, koji usvaja Predsjedništvo.
Član 28.

Nadzorna komisija prati računovodstveno-financijsko stanje, način prikupljanja i trošenja prihoda i o tome periodično obavještava Predsjedništvo. 

Član 29.

Predsjedništvo u cilju kvalitetnijeg rada, jasnog sagledavanja problema u svim oblastima života i rada formira slijedeće komisije:

· Komisija za privredu i društveno-ekonomske odnose,
· Komisija za izradu akcionog plana,
· Kadrovska komisija,
· Komisija za odnos sa javnošću informisanje i promociju,

· Komisija za saradnju sa omladinskim organizacijama, 
· Komisija za suradnju sa mladima iz dijaspore,

Komisije broje 3-5 članova, koji se predlažu i biraju javno na sjednici Predsjedništva
Po potrebi će Predsjedništvo formirati povremene komisije.
Član 30.

Komisije tematski pripremaju sjednicu Predsjedništva, a predsjednik temu uvrštava u dnevni red. Komisije surađuju sa sličnim komisijama drugih stranaka, zakonodavnih tijela i izvršnih organa vlasti.

Član 31.

Suradnja sa drugim političkim strankama i udruženjima građana Predsjedništvo ostvaruje u okvirima Programske orijentacije i Statuta stranke. 

Suradnja se ostvaruje na načelima tolerancije, međusobnog uvezivanja i načelima građanskog morala.

Član 32.

Sa organima na svim nivoima vlasti, Predsjedništvo će surađivati u okvirima uvezivanja, ukazane potrebe, na osnovi Zakona i principa legaliteta. 

Komuniciranje se obavlja pismenim putem.

Član 33.

Suradnju sa međunarodnim organizacijama i organima, Predsjedništvo će ostvarivati na osnovu utvrđenih pravila međunarodnih standarda ozakonjenih u zemlji. 

Za suradnju su zaduženi: predsjednik, dopredsjednici i portparol Predsjedništva.

Član 34.

Za komuniciranje sa javnošću putem medija, Predsjedništvo će imenovati portparola.

Član 35.

Portparol je ovlašten da u ime Stranke za BiH i Predsjedništva iznosi u javnost: Odluke, Zaključke, mišljenja i tumačenja o svim pitanjima iz okvira Programske orijentacije, Statuta, Odluka Predsjedništva i ovog Poslovnika
Član 36.

Za svoj rad portparol je odgovoran Predsjedništvu.

Član 37.

Portparol je osoba od posebnog tretmana i zaštite.

Član 38.

Stručno i administrativno-birotehničko opsluživanje Predsjedništva obavlja sekretar Predsjedništva. 

Sekretar je profesionalno angažirana osoba, koja je član stranke i kao takva pored profesionalne ima i političku odgovornost u provođenju politike stranke.

Član 39.

O radu Predsjedništva vodi se: knjiga zapisnika, registar odluka, zaključaka i preporuka, knjiga blagajne, registar materijalnih sredstava, evidencija članova i druga dokumenta u skladu sa zakonom.

Član 40.

Predsjedništvo može određene Odluke i dokumenta proglasiti STRANAČKOM TAJNOM. 

Tajna dokumenta se čuvaju u sefu i obilježavaju pečatom ”Stranačka tajna”.

Član 41.

Stranačku tajnu dužni su čuvati svi članovi Predsjedništva i sekretar godinu dana nakon prestanka mandata ili radnog angažmana.

Član 42.

Za tumačenje odredaba ovog Poslovnika nadležano je Predsjedništvo i predsjednik.

Član 43.

Izmjene i dopune Poslovnika vrše se na način i postupak njegovog donošenja.

Član 44.

Ovaj Poslovnik stupa na snagu danom donošenja.
Sarajevo, 31.08.2006.god.                         MP                        PREDSJEDNIK MLADIH S BiH
                             Adnan Lipovača
